
•	 Anong	mga	babasahin	o	libro	ang	gustong-gusto	mong	basahin?	Bakit?
•	 Kapag	nagbabasa	ka	ng	pahayagan,	aling	bahagi	ang	inuuna	mong	

basahin?	Bakit?
•	 Sino	ang	paborito	mong	manunulat	ng	libro	o	kolumnista	ng	pahayagan?

•	 Ipanalangin	natin	na	ang	bawat	miyembro	ng	inyong	Victory	group	
ay	magkaroon	ng	pagnanais,	disiplina,	at	kalinawan	sa	araw-araw	na	
pagbabasa	ng	Bibliya.	

•	 Ipanalangin	na	tayo	ay	magpatupad	ng	Salita	ng	Diyos	hindi	
	 lamang	tagapakinig.	
•	 Ipanalangin	na	bigyan	tayo	ng	Banal	na	Espiritu	ng	kaalaman,	
	 pang-unawa,	at	kapahayagan	at	karunungan	sa	pag-aaral	ng	Bibliya	

(Juan	14:26;	Efeso	1:17,18;	1	Corinto	2:10-12)

•	 Bakit	sa	palagay	mo	mahalagang	basahin	ang	Salita	ng	Diyos?
•	 Papaano	pinahalagahan	ng	mga	tao	ng	Diyos	sa	Bibliya	ang	Salita	ng	

Diyos	(Job	23:12,	Salmo	119:72)?	
•	 Ano	sa	palagay	mo	ang	ibang	kadahilanan	bakit	ang	mga	tao	ay	hindi	

nagbabasa	ng	Bibliya?

•	 Mayroon	ka	bang	panahon	at	lugar	na	nakalaan	para	sa	pagbabasa	ng	
Bibliya?	Paano	mo	pinagbubulay-bulay	ang	Salita	ng	Diyos?	

	 Papaano	mo	mapapasigla	ang	ganitong	kasanayan	ng	higit	pa?
•	 Ano	ang	sinasabi	sa	iyo	ng	Diyos	ngayon	mula	sa	Kanyang	Salita?
•	 Magtalaga	ng	panahon	sa	pagbabasa	ng	Bibliya	sa	pamamagitan	ng	

planong	basahin	ang	Bibliya.	(Tingnan	ang	website	na	ito:	http://www.
biblegateway.com/resources/readingplans/.)

Ang	Bibliya	ay	ang	nakasulat	na	Buhay	na	Salita	ng	Diyos	at	isa	sa	mga
pangunahing	kaparaanan	upang	makilala	natin	ang	Diyos	ng	higit	pa.	
Gayunman,	madalas	tayong	nahihirapan	na	parating	magbasa	ng	
pinakamahalagang	aklat	na	ito.	Ano	ang	tamang	pag-uugali	pagdating	
sa	Salita	ng	Diyos?

•     Basahin natin ang Bibliya ng may sigasig.
 Naging masigasig sila sa pag-aaral ng mga itinuturo ng mga apostol . . .

Mga	Gawa	2:42

	 Sa	Aklat	ng	mga	Gawa,	pagkatapos	ng	3,000	katao	ang	nakapakinig	at	
tumanggap	ng	ebanghelyo,	sila	nga	ay	naging	masigasig	na	matutunan	
ang	Salita	ng	Diyos	mula	sa	kanilang	mga	espirituwal	na	namumuno.	
Ang	pagiging	masigasig	ay	may	kasipagan	at	‘di	tumitigil,	kung	
magkaganon,	may	pag-iingat	at	marahang	pinag-aaralan	ang	Salita	ng	
Diyos	at	dinidinig	ang	Salita	ng	Diyos	anuman	ang	ipinangungusap	Niya	
sa	atin.	Ano	ang	mangyayari	kung	makakasanayan	natin	ito	(Josue	1:8)?

	 	

	 	

	 	

	 	

	 		

• Basahin natin ang Bibliya ng may pananabik.
	 Mas bukas ang kaisipan ng mga taga-Berea kaysa sa mga taga-

Tesalonica. Gustong-gusto nilang makinig sa mga itinuturo nina Pablo. 
At araw-araw nilang sinasaliksik ang Kasulatan para tingnan kung 
totoo nga ang mga sinasabi nina Pablo.

Mga	Gawa	17:11

  Ang	mga	Berean	sa	hilagang	Gresya	ay	araw-araw	na	sinasaliksik	ang	
Salita	ng	Diyos	upang	alamin	kung	ang	itinuturo	ni	Pablo	ay	talagang	
makatotohanan.	At	noong	nakita	nilang	makatotohanan,	tinanggap	
nila	ang	mensahe	ng	buo.	Tulad	ng	mga	taga-Berea,	tayo	rin	ay	dapat	
maging	matapat	sa	pagbabasa,	sa	pag-aaral,	at	pagbabahagi	ng	
Salita	ng	Diyos	tulad	ng	kung	paano	humuhukay	ng	ginto	ang	mga	
minero.	Ano	ang	magagawa	ng	pagsasaliksik	ng	mga	mahahalagang	
katotohanan	sa	Salita	ng	Diyos	sa	ating	buhay?

	 		

	 		

	

		

	 	

• Basahin ang Bibliya upang ito ay sundin. 
	 22Huwag lang kayong maging tagapakinig ng salita ng Diyos kundi 

sundin n’yo ang sinasabi nito. Dahil kung hindi, dinadaya n’yo lang 
ang sarili n’yo. . . .  25Ngunit ang taong nagsasaliksik at tumutupad 
sa Kautusang ganap na nagpapalaya, at hindi tagapakinig lang na 
nakakalimot agad, ang taong ito ay pagpapalain ng Diyos sa mga 
gagawin niya.

Santiago	1:22,25

	 Basahin	natin	ang	Bibliya	ng	may	pag-uugaling	ito	ay	susundin.	
Paano?	Sa	pamamagitan	ng	maingat	na	pagsisiyasat	ng	Salita	ng	
Diyos.	Ang	isang	taong	maayos	ang	kalusugan	ay	tumitingin	sa	
salamin	upang	ayusin	ang	kanyang	hitsura,	hindi	lamang	para	hangaan	
ang	sarili.	Gayun	din	ang	Kristiyanong	malusog	kapag	tumingin	sa	
Salita	ng	Diyos,	na	anuman	ang	kanyang	nakitang	mali	ay	gagawan	
niya	ng	paraan	upang	ayusin	ang	kanyang	buhay,	at	hindi	lamang	
magparami	ng	nalalaman	na	wala	namang	paggagamitan.	Anong	
kapakinabangan	ang	ating	makukuha	kapag	binasa	natin	at	sinunod	
ang	Salita	ng	Diyos?	

	

	 	 		

	

		

	 		

Naging masigasig sila sa pag-aaral ng mga itinuturo ng mga 
apostol, sa pagtitipon bilang magkakapatid, sa paghahati-hati ng 
tinapay, at sa pananalangin.

Mga Gawa 2:42

